
Rwy’n ysgrifennu atoch mewn perthynas & Deiseb P-05-780 i Ailagor Gorsaf Carno.

Er bod y Comisiwn ar Ddatganoli yng Nghymru wedi argymell datganoli cyllid ar gyfer
seilwaith y rheilffyrdd, mae'r pwer, y cyllid a'r cyfrifoldeb dros ddatblygu seilwaith y
rheilffyrdd yng Nghymru wedi'u cadw gan Lywodraeth y DU.

Nid yw Llywodraeth Cymru yn derbyn unrhyw gyllid gan Lywodraeth y DU ar gyfer seilwaith
rheilffyrdd newydd drwy'r grant bloc craidd ar hyn o bryd. Dros y blynyddoedd diwethaf, dim
ond tua un a hanner y cant o'r holl wariant ar wella'r rheilffyrdd y mae Llywodraeth y DU
wedi'i ddyrannu i Gymru.

Mae Llywodraeth y DU yn parhau i wrthod trosglwyddo'r cyfrifoldeb dros y maes hwn.

Fel rhan o'i chyfrifoldeb ar gyfer ariannu seilwaith y rheilffyrdd, mae Llywodraeth y DU yn
cynnal proses gynigion gystadleuol bob hyn a hyn i ddatblygu gorsafoedd trenau newydd.
Gall sawl corff wneud cynnig ar gyfer cyllid, gan gynnwys Llywodraeth Cymru, awdurdodau
lleol, a datblygwyr preifat.

Yr Ysgrifennydd Gwladol dros Drafnidiaeth, gyda chyngor gan yr Adran Drafnidiaeth, sy'n
penderfynu pa brosiectau y mae'n dymuno eu hariannu ar gyfer eu datblygu. Gwneir hyn yn
unol a'r meini prawf ar gyfer dyfarnu. Nid oes gan Lywodraeth Cymru unrhyw ddylanwad ar
sut y caiff y cyllid hwnnw ei ddyrannu. Yn gyffredinol, bydd y cyllid yn cael ei ddyrannu i'r
prosiectau hynny sydd a'r achos busnes mwyaf cadarn o blaid buddsoddi ynddo. Bydd
cynigion ar gyfer gorsafoedd sydd heb achos busnes amlinellol neu sydd ag achos busnes
cymharol wan dan anfantais mewn proses mor gystadleuol.

Gall datblygu achos busnes cadarn i gefnogi cynnig ar gyfer gorsaf drén newydd fod yn
llafurus ac yn ddrud.

Yn sgil hynny, rydym wedi datblygu methodoleg i gyflymu'r gwaith datblygu angenrheidiol ac
i ddatblygu rhestr o brosiectau. Felly, pan fydd Llywodraeth y DU yn cynnig cyllid, bydd gan
Gymru brosiectau ar gam datblygu priodol y gellir eu cyflwyno i'w hystyried, a byddai
ganddynt well obaith o fod yn llwyddiannus.

Mae cynigion ar gyfer 46 o orsafoedd newydd wedi dod i law oddi wrth amrywiaeth o
ffynonellau, gan gynnwys y Cynllun Cyllid Trafnidiaeth Cenedlaethol (2015). Datblygwyd
dull i asesu cynigion ar gyfer gorsafoedd trenau newydd y gellir ei ddefnyddio mewn ffordd
gost effeithiol a chymesur.

Mae tri cham i'w dilyn, sef:

e Cam 1 — Sifft gychwynnol o'r gorsafoedd a nodwyd gan ddefnyddio’r meini prawf yn
yr Arweiniad ar Arfarnu Trafnidiaeth Cymru (WelTAG) a chan ystyried nodau Deddf
Llesiant Cenedlaethau'r Dyfodol (Cymru) 2015.

e Cam 2 - Defnyddio model asesu safonol i asesu'r galw a ragwelir, asesiad
cychwynnol o gryfder yr achos ariannol ac economaidd o blaid gorsaf newydd, a
chyngor gan Network Rail ar ei hymarferoldeb ac ystyriaethau gweithredol. Defnyddir
amrywiaeth o adnoddau mewnol ar gyfer y cam hwn, ac mae'n bosibl y bydd angen
ychydig o gymorth technegol allanol hefyd.

e Cam 3 - Datblygu ac asesu'r prif flaenoriaethau, gan gynnwys Adroddiad Cam 1 a
gaiff ei baratoi yn unol &'r Arweiniad ar Arfarnu Trafnidiaeth Cymru, achos busnes a
phroses Network Rail ar gyfer Llywodraethu Prosiectau Buddsoddi yn y Rheilffyrdd
(GRIP).

Roedd Cam 1y broses yn cynnwys sifft gychwynnol o gynigion posib o bob cwr o Gymru er
mwyn blaenoriaethu gwaith pellach, rheoli'r broses yn well, a'u paru &r adnodd oedd ar
gael. Bydd y gorsafoedd sy'n cael blaenoriaeth ar 6l asesiad Cam 1 yn symud ymlaen at
Gam 2. Mae blaenoriaethu cynigion ar gyfer gorsafoedd fel hyn yn golygu y caiff y gwaith
mwyaf costus o lunio amcangyfrifon manwl o gostau gorsaf newydd a modelu amserlenni ei
wneud mewn ffordd benodol.

Er hynny, mae hon yn broses barhaus ac ailadroddol, sy'n canolbwyntio ar y 12 gorsaf
gyntaf all ddangos yr achos busnes cryfaf, mwyaf hyfyw ac sydd, yn ein barn ni, yn y sefylifa
orau i gystadlu ar gyfer cyllid gan Lywodraeth y DU.

Rydym wedi mabwysiadu dull gweithredu rhanbarthol i sicrhau bod pob rhan o Gymru yn
cael cyfle i elwa ar sefylifa lle bydd cyllid ar gael ar gyfer gorsafoedd newydd.

Yn y Canolbarth, roedd disgwyl i Bow Street gael ei datblygu drwy'r broses hon. Fodd
bynnag, gan fod cynnig Bow Street wedi bod yn llwyddiannus i gael cyllid i'w datblygu (o
dan Gronfa Gorsafoedd Newydd yr Adran Drafnidiaeth), rwyf wedi penderfynu cynnwys
Carno yn y rownd bresennol o asesu Cam 2. Mae'r datblygiad hwn wedi caniatau imi
gynnwys Carno yn y cylch cyfredol o asesiadau cam 2. Mae'r gwaith asesu hwn yn cynnwys
cael gwybodaeth gan Network Rail am ymarferoldeb ac ystyriaethau gweithredol ar gyfer y
gorsafoedd a flaenoriaethir. Yn ogystal & hyn, defnyddir model asesu safonol i asesu'r galw
a ragwelir yn yr orsaf arfaethedig.

Rwyf wedi gofyn i'm swyddogion gysylltu & Grwp Gweithredu Gorsaf Carno wrth i Gam 2
fynd rhagddo. Amgaeaf gopi o'r llythyr y byddaf yn ei anfon at y Grwp ynghylch hyn, er
gwybodaeth ichi.



Er nad oes sicrwydd y bydd y gwaith hwn gan Lywodraeth Cymru yn arwain at gyllid ar
gyfer gorsaf newydd, bydd yn sicrhau bod y rheini sydd fwyaf tebygol o lwyddo yn y lle
gorau i gael cyllid gan Lywodraeth y DU.

